
Муркаш округ.н территори пай.сен .=.-х.л.

Апчар, Тренккă, Вăрманкасси, Васильевка выççăлкки, Ильинка, Куçкин, Макаçи, Ме-
меккасси, Ойкас, Кив Шоккăн, Тяпакасси, Хопкĕпер, Хунтăкасси, Хыркасси, Чĕпĕлкас-
си, Мăн Шашкар, Шерĕк ялĕсем

Ильинка территори пай.

– Территори пайĕн территорийĕнче 
17 ял. Сахалах мар. Çавна май вы-
рăнсенче татса памалли ыйтăвĕсем 
те сахалах мар тупăнаççĕ. Апла пулин 
те юлашки çулсенче республикăра ял 
çыннисен пурнăç хăтлăхне лайăхлат-
са пырассипе тĕрлĕрен программăпа 
проектсем пурнăçа кĕме тытăнни ку 
тĕлĕшпе пирĕншĕн пысăк тĕкĕ пулчĕ.

Пуçарулăх бюджечĕн програм-
минех илер. 2017 çулта вăя кĕнĕ 
республика программине хутшăнса 
юлашки çулсенче ялсенче мĕн чухлĕ 
ыйтăва татса пама пултармарăмăр 
пулĕ. Халĕ те асăннă программăна 
çынсем активлă хутшăнаççĕ. Çуллен 
çапла майпа 3 – 4 объектра ĕçсем 
туса ирттеретпĕр. 2021 çулта 4 про-
ект, 2022 çулта 3 проект пурнăçа кĕр-
трĕмĕр. Кăçал валли те республика 
комиссийĕ пирĕн 3 проекта йышăннă. 
Тĕрĕссипе çак вăхăта эпир ку объект-

сенчи ĕçсене вĕçлерĕмĕр те ĕнтĕ.
Хунтăкасси ялĕнче Лесная, Садо-

вая урамсенче тата Зеленый тăкăрлă-
кра çула вак чул сарса хытарнă, çиел-
тен асфальт ванчăкĕ сарса тикĕслесе 
пусăрăнтарнă. «КАРЬЕРСТРОЙ» 
ООО ĕçсене пахалăхлă пурнăçларĕ, 
ял çыннисем питĕ кăмăллă. 

Макаçи ялĕнчен Колхозная тата 
Волжская урамсем урлă тухмалли 
çула та çапла майпах юсама май 
килчĕ. Тяпакасси ялĕнче вара хăй-
семшĕн пĕлтерĕшлĕ пулса тăракан 
шыв ыйтăвне татса пачĕç – шыв уçла-
малли çĕнĕ башня лартрĕç.

Шыв ыйтăвне татса парассипе 
кунпа пĕрлех пирĕншĕн Чăваш Ре-
спубликин Строительство министер-
ствин «Модернизация и развитие 
сферы ЖКХ» программи пĕлтерĕшлĕ 
пулса тăрать. Программăна хут-
шăнса  2021 çулта Мемеккассин-
че, 2022 çулта Мăн Шашкарта тата 
Вăрманкассинче шыв башнисене 
улăштартăмăр. Кăçал кун пек ĕçсене 
Апчарта тата Хопкĕперте туса иртте-
ретпĕр. Хопкĕперте паянхи куна çак 
ĕçсем пуçăннă ĕнтĕ.

Культура пурнăçĕнче те юлашки 
çулсенче лайăх улшăнусем пулса 
иртни курăнать. «Культура малой Ро-
дины» проектпа Апчар клубĕнче ка-
питаллă юсав ĕçĕсем пуçланчĕç. Çак 
вăхăта строительсем маччана ăшă 
тытмалла туса йĕркене кĕртрĕç, пла-
стик чÿречесем лартрĕç. Тулашĕнче 

те ĕçсем туса ирттермелле.
«Сывлăх сыхлавĕ» наци проекчĕн 

«Развитие системы первичного звена 
здравоохранения» регион проекчĕпе 
кăçал Мăн Шашкарта çĕнĕ ФАП хута 
яма палăртатпăр. Апла пулсан çывăх 
вăхăтрах ку тăрăхра пурăнакансе-
не вырăнта медицина пулăшăвĕпе 
тивĕçтересси самай лайăхланĕ.

Ырă чунлă хастар ĕçченсене, ста-
ростăсене, ял активисчĕсене, спон-
сорсене пысăк тав сăмахĕ каласшăн. 
Пĕрлехи ыйтусене пĕччен-иккĕн кăна 
ниепле те татса пама май çук. Ял ста-
ростисем Владимир Ильин, Галина 
Овчинникова, Лариса Раскова, Ва-
лентин Данилов, Клавдия Сенькова,  
депутатсен округ Пухăвĕн депутачĕ 
Михаил Бычков яланах территори 
пайĕпе çыхăнса ĕçлеççĕ. Вĕсене ки-
рек хăçан та шанма пулать.

Александр Колбасов уйрăм тав 
сăмахне тивĕç. Хăйĕн пуçарулăхĕпе, 
хăй тăрăшнипе Ильинкăра çынсене 
çуран каçса çÿреме питĕ илемлĕ икĕ 
кĕпер туса пачĕ.

Ятарлă çар операцине хутшăна-
кансене пулăшасси пирĕн таса тивĕç 
пулса тăчĕ. Çынсем укçа-тенкĕпе те, 
тĕрлĕ хатĕрпе те, çимĕçпе те пулăш-
ма тăрăшаççĕ. Тренккă Культура 
çуртĕнче, Вăрманкасси клубĕнче 
тата Мăн Шашкар ялĕнче маскировка 
сечĕсем çыхаççĕ. Ку ĕçсене Ирина 
Мочалова, Людмила Жигалова, Ла-
риса Таймаскина йĕркелесе пыраççĕ.

– Пĕрремĕш созыв кăна мар ĕнтĕ 
мана вырăнта пурăнакан ял çын-
нисем район, халĕ округ шайĕнчи 
депутата суйлаççĕ. Иртнĕ çулхи 
суйлавра та 7-мĕш Ильинка суйлав 
округĕпе депутатсен округ Пухăвĕн 
депутачĕн тивĕçĕсене пурнăçлама 
шанчĕç. Депутатăн пĕрремĕш тивĕçĕ 
вара шанăçа тÿрре кăларасси, суй-
лавçăсен наказĕсене пурнăçлас-
сишĕн çине тăрса тăрăшасси тесе 
шутлатăп.

Юлашки çулсенче çынсен пуçа-
рулăхне тĕпе хурса вырăнти инфра-
структурăна аталантарассин програм-
ми – пуçарулăх бюджечĕн программи 
пирĕн патра та анлă çул тупрĕ. Çапла 
майпах кăçал Тяпакассинче шыв баш-
ни туса лартма май килчĕ. Александр 
Пагеев, Екатерина Данилова активист-
сем, Клавдия Сенькова староста питĕ 
тăрăшрĕç. Эпĕ те хам тÿпене хыврăм, 
кунта вырнаçтарма тимĕр-бетон ункă 
туянса патăм.

Тĕрлĕрен мероприяти ирттересси 
укçа-тенкĕсĕр пулмасть. Май çитнипе 
шкула, ыттисене ку енĕпе пулăшма 
тăрăшатăп. Çĕнĕ çул уявĕ умĕн шкул 
команди валли футболкăсем 10 пин 
тенкĕлĕх туянса панăччĕ. Балл таш-
шисен конкурсне хутшăнма та шкул-
та вĕренекенсем валли 8 комплект 
платье туяннă. Сăмах май, пирĕн 
шкул ташăçисем округра мала тухма 
пултарчĕç, республикăра та призлă 
вырăн йышăнчĕç.

Ятарлă çар операцине хутшăна-
кан хамăр яшсене тĕрлĕ енлĕ пулă-

шупа тивĕçтерсех тăратпăр. Кашнин 
пулăшăвĕ, пысăках мар пулин те, 
пĕрле вара самай пысăк ыйтусене 
татса пама май çитеретпĕр. Фронтри 
ентешсем валли çапла майпа квадро-
коптер та туянса ăсатнăччĕ.

Ял кунĕсем, спорт ăмăртăвĕсем 
пирĕн патра çÿллĕ шайра иртеççĕ. 
Нумаях пулмасть Васильевка выççăл-
ккин кунне хаваслă ирттертĕмĕр. 
Хĕлле вара «Юман» ООО парнисе-
не çĕнсе илессишĕн йĕлтĕрçĕсен 
ăмăртăвне ирттеретпĕр. Мала тух-
нисене медальсемпе, грамотăсемпе, 
парнесемпе чыслатпăр.

Лариса Раскова, Раиса Витлейкина, 
Александр Смирнов, Владимир Ильин 
старостăсене, Алексей Вальков акти-
виста палăртса хăварасшăн. Пĕрлехи 
ĕçшĕн вĕсем чăннипех çунса тăраççĕ.

Малашлăх плансем татах çук мар. 
Çĕнĕ масар патне çул тăвасшăн. Про-
ектпа смета докуменчĕсене тутартăм 
ĕнтĕ. Ыйтăва пуçарулăх бюджечĕн 
мелĕпе çитес çул татса пама шутлат-
пăр.

Михаил БЫЧКОВ, «Юман» ООО ертÿçи, депутатсен Муркаш округ 
Пухăвĕн депутачĕ:

– Хальхи вăхăтра ялта шывсăр ла-
расси мĕн иккенне çакна туйман-кур-
ман çын та ăнланатех пулĕ. Ыттисĕр 
епле те пулин чăтса-тÿссе пурăнма 
пулатех пулин те, шывсăр май çу-
ках. Ĕçме-çиме те куллен кирлĕ, 
хуçалăхра та, выльăх-чĕрлĕхĕ вал-
ли те, пахча ĕçĕсенче те. Эпир вара 
çакна пĕтĕмпех тÿссе курнă темелле. 

Çулла кăна мар, хĕл кунĕсенче шы-
всăр тертленеттĕмĕр.

Тĕрĕссипе шыв башни те пулман. 
Ун вырăнне ял патĕнче пысăк шыв 
пички вырнаçтарнăччĕ. Шыв яла 
пăрăхпа çавăнтан пырса тăратчĕ. Хĕл 
кунĕсенче вара пичкери шыв шăнса 
ларать. Çавăнпа та насуспа шыва 
тÿрремĕн шыв пăрăхне уçлатчĕç. Ял 
хушшипе хурса хăварнă пăрăхĕ те 
хавшакланса çитнĕччĕ ĕнтĕ. 

Пĕлтĕр ял çыннисемпе пухăнса 
çакăн пек йышăну турăмăр: епле 
пулсан та шыв ыйтăвне пĕрле та-
тса парасах пулать. Малашне кун 
пек пурăнма май çук. Çапла вара ял 
çыннисенчен укçа пуçтарса ял хуш-
шипе пăрăх траншейи чавтартăмăр, 
хамăр укçапа туянса пăрăх хурса 
хăвартăмăр, килĕрен шыв кĕртсе 
патăмăр. 

Кăçал ял пуçĕнче çĕнĕ шыв башни 
лартас терĕмĕр. Ĕçсене пуçарулăх 

бюджечĕн мелĕпе туса ирттерме 
май килчĕ. Ĕçсен аукциона тăрат-
нă хакĕ 1 миллион çурă тенкĕрен 
те иртетчĕ. Контракт хакĕ 1,35 млн 
тенкĕлĕхе яхăн пулчĕ. Строительство 
ĕçĕсене «ТЕХЭНЕРГОКОМПЛЕКТ» 
ООО строителĕсем вăхăтра тата па-
халăхлă туса ирттерчĕç. 

Ĕçсем пынă чухне те ял çыннисене 
шывсăр лартман. Яла шыв йĕркеллĕ 
парса тăнă. Халĕ пĕр уйăх ытла ĕнтĕ 
эпир ялта шыв енчен çăтмахри пекех 
пурăнатпăр. Пĕтĕмпех йĕркеллĕ.

Çĕнĕ шыв башни лартрăмăр пулин 
те, унчченхи шыв пичкине те хăйĕн 
вырăнĕнчех хăварас терĕмĕр. Çу 
кунĕсенче унта запасра шыв тытма 
йышăнтăмăр. Пушартан асăрханас-
сипе те çакă ял çыннисемшĕн пĕл-
терĕшлĕ тесе шутлатпăр.

Кăларăма  
Владислав ШАПОШНИКОВ 

хатĕрленĕ.

Клавдия СЕНЬКОВА, Мăн Сĕнтĕрти «Дружба» магазин сутуçи, Тяпа-
касси ялĕн старости:

Тяпакассинчи шыв башнине кăçал пуçарулăх бюджечĕн 
программипе туса лартма май килнĕ.

Субботникра. Атăл юхан шывĕн çыранĕсем тасарах 
пулĕç.

Çуран çÿрекенсем валли çакăн пек хитре кĕперсене 
Ильинкăра Александр Колбасов хăйĕн вăйĕпе туса лартнă.

Апчар клубĕнче капиталлă юсав ĕçĕсем пуçланнă. Ĕçсе-
не «Культура малой Родины» проект шайĕнче туса иртте-
реççĕ.

Марина СОКОЛОВА, территори пайĕн пуçлăхĕ:


